
 

 
 

THIRRJE PËR POSTERA 

 

Ekipi i PrespaNet fton studiues dhe staf akademik, kerkues shkencor ose doktorante, të paraqesin 

propozime për postera, të cilët do të ekspozohen gjatë Simpoziumit të 3-të Shkencor për Liqenet e 

Prespës, me temë: “Ekosistem ujor i përbashkët, sfida të përbashkëta: Ndërtimi i Qëndrueshmërisë 

Klimatike në Liqenet e Prespës përmes Shkencës dhe Bashkëpunimit”. 

Ky simpozium synon të bashkojë shkencëtarë, politikëbërës dhe studiues nga Shqipëria, Greqia dhe 

Maqedonia e Veriut, në një dialog mbi zgjidhje të bazuara në shkencë për rritjen e qëndrueshmërisë së 

ekosistemit dhe komunitetit përballë ndryshimeve klimatike, fokusuar në parkun e parë ndërkufitar në 

Ballkan. Ruajtja e ekosistemit ujor në kushtet e ndryshimeve klimatike përbën një nga sfidat kryesore me 

të cilat përballet shoqëria sot, si në nivel global ashtu edhe lokal. Duke ndërtuar ura mes disiplinave, 

sektorëve dhe aktorëve të ndryshëm, simpoziumi ofron një platformë për shkëmbimin e njohurive. Si 

rrjedhojë, nxiten lidhje ndërdisiplinore dhe krijohen sinergji mes evidencës shkencore dhe 

vendimmarrjes shoqërore e politike. Në këtë mënyrë, simpoziumi kontribuon në formulimin e qasjeve të 

qëndrueshme për menaxhimin e përbashkët të burimeve ujore përballë ndryshimeve klimatike. 

Tema e aplikimeve për postera do të fokusohet në zgjidhje praktike, të orientuara drejt menaxhimit, ose 

në kërkime të aplikuara që lidhen me temat e simpoziumit, me qëllim ndarjen e gjetjeve shkencore, 

studimeve të rasteve apo përvojave dhe njohurive nga politika dhe praktika, si dhe nxitjen e dialogut 

ndërveprues për të promovuar shkëmbimin e njohurive dhe bashkëpunimin ndërkufitar dhe 

ndërsektorial. 

Ju lutemi të keni parasysh se pjesëmarrja në këtë thirrje nuk konfirmon regjistrimin tuaj në Simpozium.  

Datat kryesore: 

●​ Thirrja për propozime për e-Postera: 22 Dhjetor – 15 Janar 

●​ Njoftimi i aplikantëve: 21 Janar 

●​ Afati i fundit për dorëzimin e versioneve përfundimtare të e-Posterave (format PDF): 27 Janar 

●​ Hapja e Galerisë së Posterave gjatë Simpoziumit: 2 – 4 Shkurt 

 

 

 

Fushat e njohuriv 

                                                                   
 



 

 
E-Posterat duhet të paraqesin punë kërkimore të mbështetura në të 

paktën një nga fushat e mëposhtme të Simpoziumit të 3-të Shkencor për Liqenet e Prespës: 

1.​ Ndryshimet Klimatike dhe Menaxhimi i Ujit – Efektet e vëzhguara, tendencat e përshpejtimit, 

ngjarjet ekstreme dhe ndikimet mbi burimet ujore në Liqenet e Prespës. 

2.​ Ruajtja e Biodiversitetit dhe Menaxhimi i Ekosistemeve – Gjendja e biodiversitetit vendas, 

qëndrueshmëria e ekosistemeve, roli i zonave të mbrojtura, sfidat e menaxhimit dhe strategjitë e 

suksesshme të ruajtjes. 

3.​ Përshtatja Ndërkufitare: Reagimet e Komunitetit dhe Politikat – Sfidat e komuniteteve lokale, 

qeverisja për qëndrueshmërinë e ujit, strategjitë e përshtatjes ndaj klimës dhe ndërlidhjet mes 

ujit, energjisë, ushqimit dhe ekosistemeve. 

Simpoziumi do të publikojë aktet zyrtare. Posterat e pranuara do të përfshihen dhe do të publikohen pas 

përfundimit të Simpoziumit. 

UDHËZIME 

Një propozim me maksimum dy faqe, në format Word (font referues: Times New Roman; madhësia 

minimale e fontit: 11 pt), duhet të dërgohet në adresën contact@ppnea.org me subjektin:​
“e-Poster proposal – Prespa Lakes 3rd Scientific Symposium” dhe duhet të përfshijë patjetër 

informacionin e mëposhtëm, në gjuhën angleze: 

●​ Emri i autorit kryesor, institucioni/afiliacioni dhe një biografi e shkurtër; 

●​ Titulli i e-posterit; 

●​ Fusha e njohurive (zgjidhni një nga tre Fushat e Njohurive të Programit); 

●​ Përmbledhje e punës kërkimore që do të trajtohet në e-poster (vetëm tekst i thjeshtë, pa imazhe 

ose grafikë). Përmbledhja duhet të jetë koncize dhe të ofrojë një pasqyrë të: 

o​ sfondit të kërkimit (problemi/mundësia/nevoja); 

o​ hipotezave që udhëheqin kërkimin ose zgjidhjes së identifikuar; 

o​ metodologjisë së përdorur; 

o​ rezultateve të pritshme ose të arritura; 

o​ natyrës ndërdisiplinore dhe implikimeve (potenciale) të punës kërkimore për fushën 

përkatëse shkencore dhe/ose fushën e aplikimit; 

●​ Autorë të tjerë dhe afilacionet e tyre përkatëse (nëse është e zbatueshme). 

 

                                                                   
 



 

 
 

VLERËSIMI I PROPOZIMEVE 

Komiteti Akademik i PrespaNet për Simpoziumin do të shqyrtojë propozimet dhe autorët do të njoftohen 

për rezultatin deri më 21.01.2026. 

Autorët e përzgjedhur janë të detyruar të dërgojnë me e-mail, jo më vonë se 27 janar, versionin e 

posterave të tyre digjitalë në adresën contact@ppnea.org. Në rast se versionet e dërguara kanë nevojë 

për përmirësime ose përshtatje të mëtejshme, ekipi do të kontaktojë autorët përkatës për të siguruar që 

posterat e ekspozuar të përmbushin standardet e Ekspozitës së Posterave të Simpoziumit. 

 

                                                                   
 


